  Ашық оқу қызметі. «Қатынас» Сөйлеуді дамыту

Тақырыбы: «Құстар біздің досымыз»

Мақсаты: Құстар туралы білімдерін кеңейтіп, олардың тірішілігін ортақ қасиетін айырмашылығын ажыратуға үйрету.Балалардың сөздік қорын ой өрісін дамыту.Дидактикалық ойын ұйымдастырып  балалардың ойлау қабілетін тілдерін дамыту.Құстарға қамқор болуға үйрету.Құстарды қорғап оларға көмек беруге тәрбилеу.

Әдіс –тәсіл: Түсіндіру, көрсету, әңгімелеу, сұрақ жауап, мақал мәтел , тыйым сөздер.
Қажетті құралдар: Слайд құстар туралы суреттер , балаларға арналған дидактикалық үлестірмелі суреттер, үнтаспа құстардың дыбыстары.

Жүру барысы:

Балалар залға кіріп дөңгеленіп тұрады.

Тәрбиеші:

Күннің көзі ашылып

Көкке шуақ шашады

Құтты қонақ келіпті

Төрімізге еніпті

Амандасу үлкенге

Тәрбиенің басы ғой

Ал кәнекей бәріміз

Сәлем дейік үлкенге

Сәлеметсіздер ме қонақтар.

Үнтаспадан құстардың дыбыстары естіліп тұрады.

Балалар ненің дыбысын естіп тұрсыңдар?
Құстардың .

Ендеше біздің бүгінгі оқу қызметіміз құстар тақырыбында болмақ.

Орнымызға отырайық.

Тәрбиеші:

Балалар қазір жылдың қай мезгілі?

Күз айының нешінші айы?

Тәрбиеші:

Балалар мен сендерге құстар туралы өлең оқып берейін

Үйге кірші торғайым

Мен аяздан қорғайын

Жем шашайын жегейсің

Үйшік жасап берейін

Нан қоқымын шашпаңдар

Жерге жатса баспаңдар

Теріп алып қастерлеп

Торғайларға тастаңдар.
Балалар құстар туралы не білесіңдер?

Құстар үй құстары дала құстары болып екіге бөлінеді.

Құстардың қандай пайдасы бар?

Үй құстары жұмыртқасын етін мамығын береді.

Дала құстары ағаштағы зиянды жәндіктерді құрттардан тазалайды.

Құстардың жыл мезгілінің өзгеруіне қарай қалай бөлеміз?

Қыстап қалатын және жыл құстары.

Қыстап қалатын құстарды білеміз бе?

Торғай сауысқан қарға көгершін.

Жыл құстары туралы не білеміз.

Жыл құстары жылы жаққа ұшып кетеді.

Құстар туралы слайт суреті көрсетіледі.

Тәрбиеші:

Балалар мен сендерге жұмбақ жасырайын сендер тапсаңдар сол құстың суретін көретін боласыңдар.

Жұмбақ:

Қара түсті қарқылдақ

Ұшып қонып жалпылдап

Қоқыстарды шоқиды

Жем іздейді там тұмдап.

(қарға)
Мынау қарға мен торғай 
Олар қыста  тоңбауға бейімдерген.Қарға мен торғай адамдардың үйінің айналысынан тамақ қалдығын тауып жейді. ағаш бүршігі мен кепкен жемістерді жейді.Құстар бір орнынан екінші жерге ұшып қонып жүреді.Балаларын жауларынан қорғау үшін талдың басына ұя жасайды.Құстар ұшады олардың қанаттары тұмсықтары бар.Олар жұмыртқалайды.Балапан басып шығарады.Қарға туралы әңгімелеу.Қарға басы қанаты құйрығы қара тұмсығы үшкір.Тырнағы өткір.Өткір тырнақтармен қар астынан тамақ қалдықтарын шоқып жейді.Торғай кішкентай сұрғұлт құс. Ол қысқа төзімді аяздар қорықпайды.Тұмсығы кішкентай шашылған нан қиқымдарын теріп жейді.
Тосын сәт:

Қолында рогаткасы бар Айдос кіреді.

Тәрбиеші:

Сен кімсің?

Мен Айдоспын.

Қолыңдағы не?

Қолымдағы рогатқа құстарды атайын деп жүрмін. Ол мен үшін қызық.

Тәрбиеші:

Балалар құстарды атуға болады ма?

Жоқ құстарды атуға болмайды оларды қорғауымыз керек.

Айдос сен неге құстарды атайын деп жүрсің оның дұрыс емес қой.
Балалар құстарды жәбірлеуге болады ма?

Айдостың бұл әрекеті дұрыс па?

Айдос сен құстар туралы көп білмейтін сияқтысың?

Балалар Айдосқа айтыңдаршы құстардың қандай пайдасы бар.

Балалардың жауабы.

Айдос сен балалардың құстар туралы не білетіндігін үйрен қазір біздің балалар тапсырма орындайды, сен мұқият қара.
Дидактикалық ойын: «Құстарды өз орнына орналастыру»
Шарты: карточкаға жыл құстары мен  қыстап қалатын құстарды орналастыру.Жыл құстары: тырна қарлығаш көкек аққу.
Қыстап қалатын құстар: торғай, қарға , сауысқан, көгершін.

Сергіту сәті:

Қарлығаш боп ұшайық

Торғай болып қонайық

Сауысқан болып секіріп

Тоқылдақ боп шоқиық.

Кәне қанат жазайық

Қарлығаш боп ұшайық

Ұшып ұшып алайық

Орнымызды табайық.

Балалар енді орнымызға отырып тіл ұстарту жаттығуын орындайық.

Тіл ұстарту:

Қу қу қу

Көлде жүзет аққу.

Аз аз Аз
Қоқылдаған қаз

Аш Аш Аш
Қанат қақты қарлығаш

Ға Ға Ға

Қарқылдаған қарға

Та Та Та

Ұзын сирақ тырна.

Тәрбиеші: Айдос балалар құстар туралы оларды қалай қорғайтын жайлы көп тақпақ білетін сияқты ендеше тыңдап көрейік сен сол тақпақтарды тыңдар өз ісіңе ұяларсың.

Тақпақ:

Аяна

Аяп кеттім торғайды

Суықта ол жаурайды

Күн шығуға тырысшы

Торғайымды жылытшы.

Кәусар

Құстар біздің досымыз

Бау бақшаны қоғайды

Ұя жасап қарсы алсақ

Құстар бізді қорғайды.

Әдемі
Ала қанат сауысқан

Жауыр атқа жабысқан

Ұзын құйрық сауысқан

Құртты шоқып тауысқан.

Фатима

Ой балалар балалар

Құстарда да ана бар

Құстарда да бала бар

Құс ұясын бұзбайық

Обалына қалмайық.

Гауһар.
Шыр шыр еткен торғайды

Қорғамасақ болмайды

Кіп кішкентай торғайлар

Ағаштарды қорғайды.
Иса

Таспен атып торғайды

Ұя бұзған оңбайды

Құс өкпелеп кетеді

Бақшамызға қонбайды. 

Айдос: балалар мен сендерден көп нәрсені үйрендім.Енді мен құстарға тиіспеймін.Сендерге рахмет.

Айдос шығып кетеді.

Балалар бүгін біздер құстармен таныстық тапсырмалар орындадық.Құстар туралы көп нәрсені білдік .Балалар ерте кезде халқымыз құстардың ұшу қонуы әрекетіне қарап ауа райын болжаған мұны біз халық болжамдары деп айтамыз.
Халық болжамдары

Жаңбыр жауарда қарғалар не істейді? у шу болады. Қарқылдайды.
Қарлығаш жоғары ұшса күн қандай болады? күн жылы болады.

 Шымшық ұя салса не болады? қыс қатты болады.

Балалар енді орнымыздан тұрып шеңбер құрайық.

 балалар құстар туралы тыйым сөздер білесіңдер ме?

Қортынды:

Тыйым сөздер :

Аққуды атпа

Досыңды сатпа.

Құстың ұясын бұзба
Құстың жұмыртқасын жарма

Құсқа тас лақтырма.

Құсты жәбірлеме.

Ауыл жанында жүрген құсты атпайды.

Далада жолда тұрған ағашты кеспейді

Себебі ол қыста белгі жазда пана болады.

Балалар бүгін құстар туралы көп мәлімет алдық .Тапсырмалар орындадық құстар туралы тақпақ айттық.Айдосты кездестіріп оған енді бұзықтық жасамауға үйреттік.Барлығың  жақсы оқу қызметіне қатыстыңдар, жарайсыңдар.Енді қонақтармен қоштасайық. Сау болыңыздар.
Қарлығаш туралы әнімізді айтып тобымызға барамыз.

Ән: «Қарлығаш»

